
HØYRING - Lov om rettigheter for og begrensning og kontroll med bruk av tvang m.v. overfor personer med demens  

Samandrag av saka:

Sosialdepartementet ber om fråsegn til ” Lov om rettigheter for og begrensning og kontroll med bruk av tvang m.v. overfor personer med demens.

Ein tek i saka opp dei områder departementet spesielt ber om innspel på. 



Innstilling:

Hovudutvalet for helsevern og sosiale tenester gjev slik fråsegn:

Hovudutvalet for helsevern og sosiale tenester sluttar seg til vurderingane og konklusjonen i saka og saka vert oversendt Sosialdepartementet som  Fjell kommune si uttale om ”Lov om rettigheter for og begrensning og kontroll med bruk av tvang m.v. overfor personer med demens”. 

Straume,  den  15 oktober 2002 

Gerd O. Lie







Terje Handal

helse- og sosialsjef






avdelingsleiar

-----------------------------------------------------

Handsama i  Hovudutval for helsevern og sosiale tenester - 29.10.02:

Framlegg til vedtak frå Reidun Konglevoll, (Frp),

1. Bruk av tvang kan berre brukast for å hindre skader i naudsituasjonar.

2. Før ein set i verk tvangstiltak, må vedkommande sitt øvrige tenestetilbod vurderast. Dersom det er mogleg å fjerne behovet for tvang ved endringar i dette, vil det ikkje være lov til å bruke tvang.

Framlegget fekk ei røyst og fall.










Reidun Konglevoll, Frp

Røysting:

Framlegget vart sett opp mot innstillinga. Innstillinga vart vedteken mot 1 røyst (Frp)

-----------------------------------------------------

Vedtak i Hovudutval for helsevern og sosiale tenester - 29.10.02:

Hovudutvalet for helsevern og sosiale tenester sluttar seg til vurderingane og konklusjonen i saka og saka vert oversendt Sosialdepartementet som  Fjell kommune si uttale om ”Lov om rettigheter for og begrensning og kontroll med bruk av tvang m.v. overfor personer med demens

-----------------------------------------------------

Dokument i saka:

16..05.02
Høyring – Lov om rettigheter for og begrensning og kontroll med bruk av tvang 


m.v overfor personer med demens.

12.09.02 Forlengelse av høringsfrist – høringsnotat om ”Lov om rettigheter for og 


begrensning og kontroll med bruk av tang m.v overfor personer med demens”.

Saksopplysningar:

Innleiing

Sosialdepartementet har sendt ut utkast til ” Lov om rettigheter for og begrensning og kontroll med bruk av tang m.v overfor personer med demens” og ber om uttale innan 

1. desember 2002. 

Fjell kommune finn, med einskilde framlegg til justeringar, grunn til å støtte departementet sitt framlegg til ei slik lov. Vi kjenner til at det i dag vert nytta tiltak som vert omfatta av tvangsomgrepet eller vert rekna som inngripande tiltak.

Slik vi ser det er dei fleste tiltaka som vert iverksett i høg grad naudsynt for å ivareta omsorga for dei demente. 

Det har lenge vore eit ønske frå tilsett personell å få klarere rammer vedk. bruk av slike tiltak. Vi er av den meining at ein gjennom lov og forskrifter betre kan sikre rettstryggleiken til dei demente og helsepersonell.

Vår erfaring bygger m.a på dei erfaringar vi har gjort i høve til utviklingshemma kor tilsvarande lov har ført til haldningsendringar og mindre bruk av inngripande tiltak samt færre tvangstiltak. Det er i dag særs gode tilbakemeldingar frå det personell som arbeider direkte med tiltak til denne gruppa. Vi ser elles fordel med eit felles lovverk for utviklingshemma og demente, men med eventuelle særreglar for den eine gruppa.

Vi er også samde i den oppmjuking høyringsutkastet har i høve til krava til rettstryggleik som reglane i kap. 6A har stilt krav om. Det er ikkje til å leggja skjul på at noverande lovverk vedk. utviklingshemma på mange områder har vore ressurs- og tidkrevjande og har medført aukande byråkrati.

Flytting og tilbakehalding i bustad for personar med behov for heildøgnstenester.

Framlegget i § 8 går ut på at vedtak om flytting berre skal overprøvast dersom tenestemottakar opprettheld motstand etter opphald utanfor heimen på ein månad. Vår erfaring i mange saker er at tenestemottakar og pårørande kan ha motstridande interesser som kan setja rettstryggleiken i fare. Det er ofte vanskeleg for det personell som sit med inntaksansvar i kommunen å ta avgjerd i slike saker. Vi er derfor av den meining at vedtak om innlegging i institusjon eller bustad med heildøgns tenestetilbod vert overprøvd før demente som sjølv motsett seg flytting vert flytta frå heimane sine.

Bruk av peilesystemer

Vi er samde i høyringsnotatet si strenge vurdering i bruk av varslings- og peilesystemer. Det er også vår erfaring i høve til bruk av slike systemer at rettstryggleiken vert betre sikra ved overprøving av vedtak hos Fylkesmann/Fylkeslege. Vidare at dette vert gjeldande i bustader kor det er oppretta heildøgns tenestetilbod.

Sakshandsamingsreglar

Vi er samde i departementet si vurdering om at det ikkje er praktisk mogleg å gjennomføre same ordning med at alle vedtak kommunen treff, skal overprøvast av overordna mynde. Det er og positivt at det vert lagt opp til endringar i organiseringa av regional statsforvaltning, noko vi trur vil medføre klarare liner og mindre byråkrati.

Økonomiske og administrativ konsekvensar

Fjell kommune meiner at departementet har vore noko forsiktig i sitt anslag vedkommande kommunale utgifter. Vår erfaring vedk. utviklingshemma tilseier monalege utgifter ikkje minst i høve til krav i lova om at alle tiltak skal være prøvd før ein går til vedtak om bruk av tvang. Aldersdemente utgjer ein stor og veksande gruppe som det vil vere vanskeleg å utprøve alternative tiltak for utan auke i bemanninga. Skal lovverk og forskrifter få den positive verknad det er tenkt for dei demente, er det avgjerande at kommunen får tilført naudsynte midlar.

Vurdering:

Det er fleire ting i lovverket som ein kunne tenkt seg annleis. Definisjonen av omgrepet tvang kunne vore meir presisert. Eit anna område er kva ein legg i flytting til ”bustad for personar med behov for heildøgnstenester”. Vi er av den meining at det ikkje er tilstrekkeleg med at bustad er tilrettelagt, men at det burde vore presisert at heildøgnsteneste faktisk er tilgjengeleg.

Vi er likevel av den meining at loven representerer eit framskritt i høve rettstryggleiken for så vel dei aldersdemente som for berørt personell.

